SAŽETAK

Tema magistarskog rada jeste ''Redukcija crest faktora u OFDM sistemima prijenosa''.

U uvodu je kratko izvršena analiza OFDM sistema, kao i značenja crest faktora. Kako se može smatrati da je rad sastavljen iz dva segmenta (OFDM i crest faktor), tako je i napravljen raspored po poglavljima rada.

Drugo poglavlje ovog rada se bazira na upoznavanju sa OFDM sistemima prijenosa. Napravljen je kratki istorijski uvod OFDM sistema od njegovog nastanka pa sve do danas, kada je postao najčešće korišteni sistem prijenosa kod aplikacija koje zahtijevaju velike brzine prijenosa. Potom je dat matematički osvrt na ovu modulacionu tehniku. Kroz detaljna pojašnjenja date su osnovne karakteristike kao i osnovni nedostaci OFDM-a. Nakon teoretskog dijela, objašnjen je modul OFDM sistema prijenosa kreiran i simuliran u Simulink-u za različite modulacione tehnike po kanalu tj. za QPSK, 16 QAM i 64 QAM. Dijagrami dobiveni iz te simulacije su pojašnjeni i predstavljeni kao osnova za daljnje istraživanje na temu otklanjanja nedostataka.

Treće poglavlje rada se bazira na teoretskom dijelu redukcije crest faktora. U prvim pasusima je dat matematički prikaz problema koji predstavlja temu ovog rada, a bazira se i još na prethodnom poglavlju. Objašnjene su danas poznate tehnike uklanjanja crest faktora. Kao i koje su tehnike najzastupljenije u sistemima koji se danas koriste.

Četvrto poglavlje predstavlja nam jednu od osnovnih metoda za redukciju crest faktora koja nije idealna ali je relativno jednostavna. To je clipping metoda, koja se bazira na strogom odsijecanju svih signala koje prelaze određenu zadatu vrijednost. Ovako nefleksibilna metoda nije najpogodnija za samu redukciju crest faktora, ali je zbog svoje jednostavnosti i ne tako skupe izvedbe našla svoje mjesto. Prikaz ove metode je izvršen u Simulinku, gdje se tačno može odrediti prag za odsijecanje signala što je vidljivo i na priloženim dijagramima.

Peto poglavlje se bavi nešto ''inteligentnijom'' metodom za redukciju crest faktora, a to je soft reduction. Ova metoda, za razliku od prethodne metode, ne vrši grubo odsijecanje signala, nego na osnovu procijene vrši procentualno odsijecanje za sve signale, pa tako neki signali budu znatno više smanjeni u odnosu na druge. Također, i ova metoda je simulirana u Simulinku gdje se može vidjeti razlika između prethodne i ove metode.

Šesto poglavlje je zaključak u kojem je dat usporedni prikaz obje metode sa opisom njihovih pozitivnih strana u redukciji crest faktora. Na osnovu simuliranih rezultata, opisani su načini efektivne primjene svake od navedenih metoda u OFDM sistemima prijenosa.

